
Ed. 963 .. Nefndarálit
um frv. til 1. um framleiðsluráð landbúnaðarins, verðskráningu, verðmiðlun og sölu
á landbúnaðarvörum o. fl.

Frá minni hl. landbúnaðarnefndar.

Ég hef ekki getað orðið sammála meðnefndarmönnum mínum um afgreiðslu
þessa máls.

Meiri hlutinn vill samþykkja frv. óbreytt, en ég vil gera á því allmiklar breyt-
ingar, og mun ekki greiða atkv. með f'rv., ef þær verða felldar.

Það má fullyrða, að frv. þetta, ef að lögum verður, markar enga nýja stefnu í
framleiðslumálum landbúnaðarins. Nú er það almennt viðurkennt, að 'eitt af því,
sem mest háir landbúnaðarframleiðslunni og skapar dýrar vörur, er það, hve fram-
leiðslan er óskipulögð. Það er alkunnugt, að skilyrði til framleiðslu hinna ýmsu
vörutegunda eru mjög misjöfn í héruðum og landshlutum. Meðan ekki var til inn-
lendur markaður fyrir nema lítið af landbúnaðarframleiðslunni og aðalsöluvaran
nr sauðfjárafurðir, jafnframt því að mestallur búskapurinn byggðist á rányrkju,
gal vitanlega ekki verið um neina skipulagningu að ræða. En með sköpun innlends
markaðar fyrir svo að segja alla framleiðsluna og ræktunarbúskap. sem nú er
mjög stefnt að, hafa skapazt allt aðrar ástæður og algerð nauðsyn á að taka þessi
mál öðrum tökum en áður, og þá fyrst og fremst að framleiða hverja vörutegund
sem allra mest þar, sem náUúruskilyrðin eru heppilegust fyrir hana. Einn aðalþátt-
urinn i dýrtíðarvandamálinu hjá okkur er einmitt hinn mikli framleiðslukostnaður
landbúnaðarvaranna. sem fyrst og fremst stafar af tveim ástæðum. í fyrsta lagi frum-
stæðum búnaðarháttum á allt of mörgum býlum landsins, og í öðru lagi því skipu-
lagsleysi á framleiðslunni, sem enn þá er ríkjandi, þar sem sauðfjárrækt er stunduð
"ið léleg skilyrði í næsta nágrenni stærstu kaupstaða, jafnvel í kaup stöðunum
sjálfum, en neyzlumjólkin flutt að um vegalengdir, er nema hundruðum kílómetra.

Nú hafa nýlega verið samþykkt tvenn lög á Alþingi, sem ákveða stóraukin fjár-
framlög frá ríkinu til framkvæmda í landbúnað inum. Jafnframt má fullyrða, að
einstaklingar muni leggja fram stórfé í framkvæmdir á næstu árum. Verða það án
efa hundruð millj. kr., sem fest verða í ræktun, byggingum og vélum bæði frá ríki
og einstaklingum næsta áratug. Það skiptir því ekki litlu máli fyrir þjóðarheildina,
að þessu fé verði hyggilega varið, en ekki að meira eða minna leyti á glæ kastað
með skipulagslausum framkvæmdum, þar sem ekki er tekið tillit til þeirrar þróunar,
sem æskilegast og hagfelldast er að beina landbúnaðarframleiðslunni inn á. En um
þetta vantar algerlega ákvæði í frumvarpið. Ýmsir munu að vísu vilja telja, að
;). liður 2. gr. feli í sér þess konar ákvörðun, þar sem framleiðsluráði er ætlað það
verkefni "að vinna að því að beina framleiðslu landbúnaðarins að þeim framleiðslu-
greinum, sem landbúnaðinum eru hagfelldastar og sann-ýmast bezt þörfum þjóð-
arinnar á hverjum tíma".



En hvernig er nú framleiðsluráði ætlað að vinna þetta verkefni? Til þess að at-
huga það er bezt að líta á verðlagningarákvæðin í 19., 20. og 29. gr. Það er gert ráð
fyrir einni allsherjar verð út jöfnun, framkvæmdri með þvi að taka verðjöfnunar-
gjald af kjöti og mjólk og meira að segja gert ráð fyrir tvenns konar verðútjöfnun
á mjólk, í fyrsta lagi milli mjólkurbúa á sama mjólkursölusvæði og í öðru lagi milli
mjólkursölusvæða. Stefnan er eins og segir í 29. gr., að alls staðar sé greitt sama
verð fyrir sömu vöru á sölustað. Þetta þýðir það, að framleiðendur hafa engan hag
af að skipta um framleiðslu eða búgreinar, þótt bæði náttúruskilyrði og markaðs-
aðstaða mæli með því, að slíkt væri hagrænt frá þjóðhagslegu sjónarmiði. Það
verðjöfnunarfyrirkomulag, sem hingað til hefur gilt og nú á samkvæmt frumvarpinu
að útfæra í enn þá ríkara mæli, verkar því beinlínis sem hemill á þá þróun, er talar'
er um í 5. lið 2. gr., að framleiðsluráð eigi að vinna að.

Til þess að fá fram raunhæfa skipulagningu á landbúnaðarframleiðslunni þarf
einmitt að fara gagnstæða leið við þá, sem frumvarpið gerir ráð fyrir, þ. e. greiða
hærra verð fyrir mjólk í þeim héruðum, sem eiga fyrst og fremst að verða mjólkur-
framleiðsluhéruð, og hærra verð fyrir kjöt í þeim héruðum, er eingöngu ættu að
stunda kjötframleiðslu. Þannig mundu framleiðendur fá ástæðu til að efla þá fram-
leiðslu, sem gefur þeim beztan arð. f:g tel nauðsynlegt að breyta frumvarpinu í
þessa átt og flyt því breytingartillögur um það.

Þá skal vikið að öðrum kafla frv., er fjallar um verðskráningu. Ég er því sam-
þykkur, að reynt verði svo sem unnt er að ná samkomulagi milli fulltrúa framleið-
enda og neytenda um verðlagið. Hins vegar má teljast óeðlileg sú tilnefning full-
trúa af hálfu Landssambands iðnaðarmanna og Sjómannafélags Reykjavíkur, er
frv. gerir ráð fyrir, þar sem flestir meðlimir Sjómannafélagsins eru í Alþýðusam-
bandi Íslands og Landssamband iðnaðarmanna er fámennt atvinnurekendasam-
hand. Hins vegar eru útilokuð önnur mjög fjölmenn neytendasamtök, sem eðlilegt
má telja, að ættu þarna fulltrúa. Má þar nefna Farmanna- og fiskimannasamband
íslands og Bandalag starfsmanna ríkis og bæja. Sérstaklega virðist einkennilegt að
taka eitt stéttarfélag í Reykjavík út úr öllum heildarsamtökum og gefa því sér-
stakan rétt, en sleppa jafnfjölmennum launþegasamtökum Starfsmannabandalags-
ins.

Þá er ég enn fremur mótfallinn ákvæðum 4. málsgr, sömu gr. um skipun yfir-
nefndar, er ákveði verðið, ef samkomulag næst ekki. Hér er aðeins um gerðardóm
að ræða, þar sem einn maður hefur úrslitaatkvæði. Er það ekki vandalaust verk
fyrir hagstofu st jóra að taka ábyrgð it þeirri verðákvörðun, og er ekki fólgið i þessu
neitt vantraust á bann, hvorki persónulega né sem embættismann.

Þætti mér eðlilegast, ef samkomulag næst ekki, að samtök framleiðenda hefðu
heimild til að auglýsa það verð á eigin ábyrgð. Jafnframt mundi Alþingi og rikis-
stjórn verða að ákveða, hvernig niðurgreiðslum ríkissjóðs yrði hagað, og sömu-
leiðis um innflutning landbúnaðarvara, ef ástæða þætti til. Mundi þá verða því meiri
ástæða fyrir bæði framleiðendur og neytendur að koma sér saman um verðið, þar sem
neytendur ættu á hættu hærra verð án samkomulags, og framleiðendur ættu á
hættu sölutregðu og jafnvel samkeppni við erlendar vörur, ef verðið væri sett
óhæfilega hátt í trássi við neytendasamtökin. .

í samræmi við það, sem hér hefur verið sagt um frumvarpið, mun ég flytja
breytingartillögur it sérstöku þingskjali.

Alþingi, 22. maí 1947.

Ásmundur Sigurðsson.


